
Vili ke he Viliaga Lahi 2026 
kaeke kua nofo ke he tau 
motu kehe

Maeke ia koe ke vili ke he 
Viliaga Lahi 2026 kamata 
mai he Aho Lotu Aho 21 ia 
Oketopa ke hoko atu ke he matahola 
7 he po, Aho Faiumu Aho 7 ia 
Novema (tulā NZ).

Falu talahauaga laulahi:
•	 Ahiahi vote.nz/overseas

•	 Hea 0800 36 76 56 (i loto i Niu Silani)

•	 Hea +64 9 909 4182 (mai he tau 
motu kehe)*

•	 Meli hila overseas@vote.nz

* Neke fai totogi ka hea mai he tau motu kehe

vote.nz



Ko hai ne maeke ke fakamau e higoa ke vili 
mai he tau motu kehe?
Maeke ia koe ke fakamau e higoa ke vili mai he tau motu kehe 
kaeke ko koe:

•	 kua 18 e tau he moui poke molea

•	 kua nofo i Niu Silani ke molea e 12 e mahina ke he taha 
magahala he haau a moui.

•	 ko e taha he tau mena nai:

	 ko e tagata Niu Silani ne kua nofo i Niu Silani ke he 3 e tau 
kua mole, poke

	 ko e tagata nofo mau ki Niu Silani ha koe tau viliaga kua 
nofo ki Niu Silani ke he 12 e mahina kua mole.

Ko e Tagata nofomau a koe he motu ke lata mo e tau viliaga kaeke 
kua nofo mau a koe i Niu Silani mo e kua nakai fai hatakiaga 
ke fano ke he mai mo e motu ke he ha magaaho kua fafati. Kua 
putoia ai e tau tagata ni kua hahā i ai e visa nofo motu.

Kaeke kua fai huhū a koe hagaao ia ke he haau a tonuhia kua 
maeke nakai ia koe ke fakamau e higoa ke vili mai he tau 
motu kehe, maeke ia koe ke moua e tau fakailoaaga laulahi 
ke he vote.nz

Ko e puhala ke fakamau e higoa ke vili
Mahuiga ke fakatumau ke taute haau a tau fakamauaga vili ke 
hako ke maeke ia koe ke vili ke he viliaga lahi. 

Kua lata ia koe ke hako e puhala kua fakamau e koe haau a higoa 
ke vili to maeke ia koe ke moua haau a tau pepa vili mai he 
kupega hila.

Ke maeke ia koe ke vili he viliaga lahi nei, kua lata ia koe ke 
fakamau haau a tau fakailoaaga fakatagata kua hako to hoko e 
tuloto po, Aho Tapu Aho 25 Oketopa (tulā NZ).

Mukamuka ke fakamau e higoa ke vili mo e tuku e haau a tau 
fakailoaaga kua hako kaeke kua fakaaoga e koe haau a tohi 
fakaholo Niu Silani, pasipote Niu Silani, poke tau fakailoaaga 
fakatagata haau kua fakamooli he RealMe vote.nz

Ke he magaaho ka fakamau e haau a higoa ke vili poke tuku haau 
a tau fakailoaaga, kua lata ia koe:

•	 ke tuku haau a atulese i Niu Silani ne kua nofo ai a koe 
ke he taha e mahina poke molea ke maeke ke iloa ko e 
matakavi fe kua tonuhia a koe ke vili ki ai

•	 ke tuku haau a atulese meli hila ha kua lagomatai he mena 
nei a mautolu ke fakafano atu e tau fakailoaaga kia koe 
hagaao ia ke he Viliaga Lahi 2026.

Ko e magaaho fe ne kua maeke ia koe ke 
vili mai he tau motu kehe? 

•	 Hafagi e viliaga he tau motu kehe: Aho Lotu Aho 21 
ia Oketopa

•	 Fakamau poke tuku e haau a tau fakailoaaga fakatagata kua 
hako to hoko e: tuloto po, Aho Tapu Aho 25 ia Oketopa 
(tulā NZ)

•	 Liuaki mai e tau pepa vili mo e tuku hake he kupega hila 
vote.nz ke moua oti mai e tau pepa vili to ta e hola 7 mogo 
afiafi, Aho Faiumu Aho 7 ia Novema (tulā NZ)

•	 Tau laupepa vili kua liuaki ke he matakavi ne taute e tau vili 
he tau motu kehe: Kumikumi vote.nz/overseas ke moua e 
matakavi ne taute e tau vili ne tata atu kia koe, ko e heigoa 
e puhala kua talia e lautolu ke moua e tau laupepa vili nei 
(fakahū he meli poke taatu fakatagata ki ai) mo e ke he 
magaaho fe, neke kehekehe e tau magaaho fafati.

Ko e puhala ke vili mai he tau motu kehe
Ko e puhala mukamuka mo e mafiti ke vili mai he tau motu kehe 
ke moua e tau pepa vili mai he kupega hila vote.nz/overseas 

Kua maeke foki ia koe ke finatu fakatagata ke vili ke he taha 
matakavi ne taute e tau viliaga. Ahiahi vote.nz/overseas ke moua 
e matakavi ne tata atu kia koe ke taute e tau viliaga pihia mo 
e tau fakailoaaga hagaao ke he tau gahua kua lagomatai atu a 
lautolu ki ai. Kumikumi e tau tulā hafagi to finatu a koe neke fai 
kehe e tau magaaho hafagi poke fai hikiaga foki.

Nakai fakafano fakaotometiki e tau laupepa nei 
kia koe ke he tau motu kehe. Kua nakai maeke 
e tau tagata vili ne nonofo he tau motu kehe ke 
tuku e tau tohi ole ke fakahū e tau laupepa vili he 
meli mai i Niu Silani poke fakahū e tau laupepa 
vili ke liuaki ki Niu Silani.
Kaeke kua toka a koe ke he fakamauaga higoa tagata vili kua 
nakai tohia to nakai maeke ia koe ke moua haau a tau laupepa vili 
he kupega hila. Kua lata ia koe ke matutaki atu ke he matakavi ne 
taute e tau viliaga ne tata atu kia koe ke vili fakatagata poke ke 
ole ke moua e viliaga ke fakahū he meli. 

Kaeke kua nakai fakamau haau a higoa ke vili to hoko e tuloto 
po he Aho Tapu Aho 25 ia Oketopa (tulā NZ), to nakai maeke ia 
koe ke moua haau a tau laupepa vili he kupega hila ke lata mo e 
viliaga lahi nei, poke finatu fakatagata ke vili. 

Kaeke kua nakai maeke ia koe ke moua ha matutakiaga ke he tau 
puhala ke taute e tau viliaga he tau motu kehe, meli hila ke he 
overseas@vote.nz poke hea +64 9 909 4182 (mai he tau motu 
kehe – neke fai totogi ka hea mai he tau motu kehe).

To hahā i ai e tau fakailoaaga katoatoa hagaao ia ke he tau puhala 
kua maeke ia koe ke liuaki haau a tau laupepa vili kua oti he 
fakapuke to moua ke he tau koloa ne moua mai he kupega hila 
poke ki loto he tau faga ne toka e tau koloa vili.

Ko e puhala ke fakapuke haau a tau 
laupepa vili
Ko e tau tagata oti kua fakamau e tau higoa ke vili to moua e 
lautolu ua e vili: ko e vili ke he matakavi ne nofo ai pihia mo e vili 
he matakau. 

Ko e vili matakavi ke lata mo e tagata kua manako a koe ke 
hukui haau a matakavi ne kua fakamau haau a higoa ki ai (haau a 
matakavi ne fakamau e higoa ke vili). 

Ko e vili matakau ke lata mo e matakau ne kua manako a koe 
ke hukui a koe. Ke he haau a pepa vili, fakamailoga e higoa he 
matakau politika ne kua fifili a koe ki ai.

Vili to fano kehe a koe
Kaeke ko koe i Niu Silani ke he magaaho ne fakahoko e tau viliaga 
he Aho Gofua Aho 26 ia Oketopa ke he Aho Faiumu Aho 7 ia 
Novema, mukamuka ia koe ke vili ka nofo a koe i Niu Silani to 
fenoga atu a koe ke he tau motu kehe.

Ko e tau fakailoaaga hagaao ia ke he mena fe mo e magaaho fe 
kua hafagi ke vili ai a koe maeke ke moua he vote.nz poke hea a 
koe ke he 0800 36 76 56 (i loto i Niu Silani).

Moua lagomatai
Kaeke kua nakai maeke ia koe ke moua ha matutakiaga ke he tau 
puhala ke taute e tau viliaga he tau motu kehe, meli hila ke he 
overseas@vote.nz poke hea +64 9 909 4182 (mai he tau motu 
kehe – neke fai totogi ka hea mai he tau motu kehe).

Kaeke kua matapouli a koe, hafa matapouli, poke nakai katoatoa 
e tau moui malolō tino mo e nakai maeke ia koe ke fakapuke haau 
a tau laupepa vili, maeke ia koe ke fakaaoga e taha puhala vili ne 
fakaaoga e leo ke vili. 

Ahiahi vote.nz/dictation ke fakamau e higoa poke meli hila 
overseas@vote.nz ke fai fakatutalaaga laulahi.

